
ЖАҒДАЙЫНА БЕЙІМДЕЛУ КЕЗІНДЕ ҮЙ ҚОЯНДАРЫНЫҢ ӨНІМДІЛІГІ МЕН

Мал шаруашылығы - тұрғындарды азық-түлікпен қамтамасыз ететін
салалардың бірі. Сонымен қатар, еліміздің ауылшаруашылығының құрамды бөлігі
ретінде тек қана азық-түлік көзі болып қоймай, оған қоса өнеркәсіп үшін шикізат,
әсіресе, мамық және жүннің негізгі қаматамасыз етушісі – қоян шаруашылығы [1].

Биологиялық көрсеткіштері бойынша үй қояндары басқа жануарлардан
өндіргіштігі мен өнімділігі бойыша ажыратылады. Себебі, үй қояндары
көжектерінің дене массасы 4 ай ішінде 50 есе өсе алады. Үй қояндарының еті
диеталық қасиетке ие, сол себепті, оны бауыр, асқазан, жүрек аурулары кезінде азық
рационына пайдалануды ұсынады. Адам ағзасы қоян етінің ақуызын 90%-ын, ал
майын толығымен сіңіреді. Қоян еті химиялық құрамы, әсіресе, диеталық қасиеті
бойынша басқа түрлі еттен кем емес, тіпті кейбір көрсеткіштері бойынша асып та
түседі. Кез келген еттің азықтық құндылығы алдымен, құнды және толық құнды
емес ақуыздарымен анықталады. Қоян етінде көбіне толық құнды ақуыздар және аз
шамада толыққанды емес құнды   ақуыздар, пуринді негіздер болады [2].

Қоян етінің ақуызында 19 түрлі аминқышқыл (алмастырылмайтын
аминқышқылдарды қоса есептегенде) анықталған. Құнды болып саналатын жағдай
- жылумен өндеу барысында ет құрамындағы аминқышқылдар сапасы өзгермейді,
ол тек санына ғана әсер етеді. Қоян етінде көбіне лизин - 10,43%, метионин мен
триптофан 2,37% және 1,55%. Жануардың жасы аминқышқылдар құрамына әсері
шамалы. Бұлшық ет ұлпасындағы минералдық заттар үлесі 1-1,5%. Минерал және
дәрумендер құрамы бойынша қоян еті басқа түрлерден асып түседі. Оның
құрамында темір (шошқа етінен екі есе көп), фосфор (100 граммда 220мг), магний
(100 граммда 25 мг) және кобальт, қажетті мөлшерде мыс, калий, марганец, фтор,
цинк болады. Қоян еті басқа түрлі жануарлар етінен ерекше.  РР - никотинамид, С -
аскорбин қышқылы, В6 - пиродоксин, В12 - кобаламин дәрумендеріне бай, осыдан
қоян еті диеталық рацион үшін алмастырылмайды. Басқа жануарлар майымен
салыстырғанда, қоян майы биологиялық құнды, себебі, қаныққан май қышқылдары,
әсіресе, дефицитті арахидонға бай. Ол ағзамен жақсы сіңіріледі және сапасы
бойынша қой, сиыр, шошқа етінен жақсы [3].

Осыған орай, жұмыс мақсаты - Ақмола облысында орналасқан ЖШС
«Астана-Миакро» асыл тұқымды шаруашылығы жағдайына бейімделу кезінде үй
қояндарының өнімділігі мен өнімінің сапасын зерттеу болып табылды.

Мұнда қояндар Михайлов технологиясы бойынша өсіріледі. Сол себепті,
қояндар өнімділігі және өнім сапасыда өте жоғары көрсеткіштер береді.

Бұл технология қояндарды ашық ауа астында ұстауға бағытталған. Қояндар
үшін осындай жағдайда өсіру өте тиімді және ең дұрысы. Көжек алуға төрт ай уақыт
кетеді. Алдымен аналық және аталық қояндарды шағылыстырады. Кейін аналыққа
жағдай жасалып, олар таза ауада желденетін үйшіктерде тұрады. Тұқым беруге 10



күн қалғанда аналық көжектерге қысқы уақытта ұя жасалынады, астына сабан
төселіп, жылытқыштар орнатылады [3].

Үй қояндары ашық ауа астында, желденетін торлы үйшіктерде ұсталады. Бұл
өз кезегінде қояндардың тұқым беру үрдісіне, көжек көтеру барысында аналық
қояндардың физиологиялық жағдайына ешқандай кері өзгерістер бермей, керісінше
өнімділігін арттырды [4].

